
Нұра кентінің мәдениет
үйінде,  Ұстаздар күніне
арналған «Ұстаз – ұлт
болашағы» атауымен

аудандық салтанатты жиын
өтті. Мерекелік шараға
ауданның білім саласының
қызметкерлері, ардагер
ұстаздар, білім беру

ұйымдарының басшылары,
жас мамандар мен сала
үздіктері қатысты.

Ұстаз еңбегін ұлықтаған мере-
келік шара әсерлі қойылыммен
бастау алды. Сахна төріндегі
өнермен қатар, экраннан
ұстаздардың күнделікті еңбегі,
сабақ үстіндегі сәттері мен
шәкірттерінің жетістіктерін
қамтыған бейнеролик көрсетілді.
Сондай-ақ,  залға гүл шоқтарын
ұстаған 60 оқушы кіріп,
ұстаздарға гүлдерін тарту етті.

Нұра - Ақпарат

Ұстаздарға құрмет көрсетілдіҰстаздарға құрмет көрсетілді

жалғасы 2-бетте

Нұра кентінің өнер мекте-
бінде, мемлекеттік
қызметшілер арасында «Ыстық
қайрат, нұрлы ақыл, жылы

жүрек» атауымен пікірсайыс-
дебаты өтті. Аудандық
деңгейде ұйымдастырылған
шараны,  Нұра ауданы
әкімінің аппараты мен

ауданның ішкі саясат бөлімі
жүзеге асырды. Бұл,  пікірса-
йыс –дебатына ауданға
қарасты ауыл- аймақтардан
келген 8 команда қатысып, өз

бақтарын сынады.
Қатысушылар қоғамдағы
өзекті мәселелерді талқылап, өз
ұстанымдарын дәлелдер мен
нақты дәйектер арқылы

қорғады.

Нұра - Ақпарат

Ой додасында оза шаптыОй додасында оза шапты

жалғасы 4-бетте

Қазақстан Республикасының
Тәуелсіздігіне 35 жыл толуына
орай «ДАМУ» халықаралық

инновациялық орталығының
ұйымдастыруымен санитариялық-
эпидемиологиялық сала
қызметкерлері арасында
«Санитариялық-эпидемиологиялық

қызмет үздіктері» республикалық
байқауы өтті.

Байқаудың мақсаты – кәсіби бі-
лімі мен біліктілігі жоғары, өз ісіне
жауапкершілікпен қарайтын ма-
мандарды анықтап, еңбегін наси-
хаттау және жас мамандардың
кәсіби дамуына қолдау көрсету.

Республикалық байқауда Нұра
аудандық санитариялық-
эпидемиологиялық бақылау
қызметінің мемлекеттік
қызметшілері Боранбай Ермұрат
Ерболатұлы мен Болат Бақдаулет
Жақсыбайұлы жоғары нәтиже
көрсетті. Олар «Санитариялық-
эпидемиологиялық қызмет
үздіктері – жас маман» номина-
циясы бойынша І дәрежелі дип-
ломмен, сондай-ақ
«Санитариялық-эпидемиологиялық
бақылау үздігі» төсбелгісімен және
куәлікпен марапатталды.

Жас мамандардың жетістігі –
кәсіби ізденіс пен жауапты
еңбектің жемісі. Бұл марапат
олардың өз саласына деген
адалдығын айғақтап, алдағы
қызметіне жаңа серпін береді.

Сонымен қатар қызметкерлердің
кәсіби дамуына қолдау көрсетіп,
еңбегін жоғары бағалағаны үшін
мекеме басшысына Алғыс хат та-
бысталды.

Президент

Президент волонтерлік мәселесіне қатыстыПрезидент волонтерлік мәселесіне қатысты
жастар форумын өткізуді ұсындыжастар форумын өткізуді ұсынды

Президент волонтерлік
қозғалыс гуманитарлық
ықпалдастықтың құрамдас
бөлігі болуы керек деп
санайды.

«Еліміздің “Таза Қазақстан”
жалпыхалықтық жобасын
іске асыру тәжірибесін
аймақтық деңгейде
қолдануға болады. Бұл
бастама жастарды адамгер-
шілік және азаматтық
құндылықтарға баулиды.
Сондықтан келесі жылы
“Орталық Азия – ізгі істер
мекені” ұранымен волонтер-
лік мәселесіне қатысты
жастар форумын өткізуді
ұсынамын.

жалғасы 5-бетте


